
ᑲᑎᕕᒃ ᐃᓕᓐᓂᐊᓂᓕᕆᓂᖅ ᐃᓕᓐᓂᐊᓂᕐᒥᒃ ᐱᓚᓇᓱᐊᕐᑕᖃᕐᓂᒥᓄᑦ ᖃᓄᐃᖕᖏᓯᐊᕐᓂᒥᒃ ᐃᓅᓯᑦᓯᐊᖃᕐᓂᒥᒃ 
ᐃᓕᓐᓂᐊᑎᖁᑎᒥᓄᑦ ᑐᑭᓯᒪᔭᐅᑎᑦᓯᒍᒪᕗᖅ ᑌᒣᒻᒪᑦ ᐊᖏᕈᑎᖃᕐᓯᒪᕗᖅ ᑐᐹᑭᑦᑎᓯᑦᑌᓕᓂᕐᒧᑦ 
ᑐᑭᓯᒪᔭᐅᑎᑦᓯᒐᓱᐊᕐᓂᒥᒃ ᐃᓕᓐᓂᐊᕕᖁᑎᒥᓂ ᐱᓇᓱᐊᕐᕕᖁᑎᒥᓂᓪᓗ, ᐱᓇᓱᕝᕕᐅᔪᑦ ᐃᓕᓐᓂᐊᕕᐅᔪᓪᓗ 
ᓴᓗᒪᔪᑦᓯᐊᖑᓗᑎᒃ ᐅᕙᓗᒥᐅᑕᑦᓯᐊᒥᒃ ᐊᕙᓗᒥᐅᑕᖃᕈᓐᓇᖁᑦᓱᒋᑦ ᐊᒻᒪᓗ ᑐᐹᑭᐅᑉ ᐳᔪᖓ ᐊᑦᑕᓇᕐᑐᒨᕆᓲᖑᒻᒪᑦ 
ᖃᓄᐃᖕᖏᓯᐊᕐᓂᒥᒃ ᐊᑑᑎᔭᐅᒍᓐᓇᕕᖃᕐᑎᑕᐅᖕᖏᓚᖅ ᑐᐹᑭᕝᕕᓕᐊᖑᓯᒪᔪᑦ ᐊᓯᖏᓐᓂ ᐃᓂᓂ ᐱᖁᔦᑦ ᒪᓕᑦᓱᒋᑦ 
ᑖᒃᑯᓇᓂ ᒪᓕᒐᕐᓂ ᐋᕐᕿᑕᐅᓯᒪᔪᑦ. 
 
 
1. ᐃᓘᓐᓇᖏᓐᓅᓕᖓᔪᖅ 
 
1.1 ᐱᑦᔪᑎᖏᑦ 
 
 

ᑖᓐᓇ ᒪᓕᒐᖅ ᓄᐃᑎᑕᐅᓯᒪᕗᖅ ᐱᖁᔭᓕᐊᖑᓯᒪᔪᖅ ᑐᐹᑭᓐᓂᒧᑦ (CQLR, ch L-
6.2) ᒪᓕᑦᑕᐅᓯᐊᖁᑦᓱᒋᑦ ᓲᓲᒋᔭᐅᑦᓯᐊᓗᑎᓪᓗ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ 
ᐃᓪᓗᖁᑎᖏᓐᓂ ᓄᓇᖁᑎᖓᓂᓗ. 
 

1.2 ᐊᑐᕐᑎᑕᐅᓂᖓ 
 
 

ᑖᓐᓇ ᒪᓕᒐᖅ ᑐᕌᖓᔪᖅ ᑐᐹᑭᓲᓕᒫᓄᑦ ᐳᓛᕆᐊᕐᓯᒪᔪᓄᓪᓗ ᑲᑎᕕᒃ 
ᐃᓕᓐᓂᐊᓂᓕᕆᓂᐅᑉ ᐃᓪᓗᖁᑎᖏᓐᓄᑦ, ᐃᒪᒋᔭᐅᑎᓪᓗᒋᑦ ᐃᓕᓐᓂᐊᑏᑦ ᐱᓇᓱᑦᑏᑦ 
ᐃᓕᓐᓂᐊᓂᕷᕆᓂᐅᓪᓗ ᑭᒡᒐᑐᕐᑎᖏᑦ. 
 

1.3 ᑐᑭᖓ 
 
 

ᑖᒃᑯᓇᓂ ᒪᓕᒐᕐᓂ “ᑐᐹᑭᓐᓂᖅ” ᑐᑭᖃᕐᑐᖅ ᑐᐹᑭᒥᒃ ᑎᒍᒥᐊᕐᑕᒥᓂᒃ ᐃᑭᑦᓯᓂᖅ 
ᐊᒻᒪᓗ ᑐᐹᑭᖕᖑᐊᓂᒃ ᐃᑯᒪᐅᑎᒨᕐᑐᓂᒃ ᐊᑐᕐᓂᖅ ᐊᓯᖏᓐᓂᓗᓐᓃᑦ ᑐᐹᑭᒍᑎᓂᒃ. 

 
2. ᐃᓪᓗᔪᐊᑦ 
 
2.1 ᐃᓪᓗᐃᑦ ᑲᑎᕕᒃ 

ᐃᓕᓴᕐᓂᓕᕆᓂᒃᑯᓄᑦ 
ᐊᑐᕐᑕᐅᔪᑦ 

  
ᑐᐹᑭᕝᕕᐅᒋᐊᖃᖕᖏᓚᑦ ᑲᑎᕕᒃ ᐃᓕᓐᓂᐊᓂᓕᕆᓂᕐᑎᒍᑦ ᐃᓕᓐᓂᐊᕕᐅᔪᓕᒫᑦ 
ᐊᐅᓚᑦᓯᓂᓕᕆᕕᖏᓪᓗ (ᓱᓇᑐᐃᓐᓇᑯᕕᒐᓚᒃ). 

 
2.2 ᐃᓪᓗᐃᑦ ᐊᓯᖏᓐᓄᑦ 

ᐊᑐᕐᑕᐅᔪᑦ 
 

ᐃᓪᓗᔪᐊᑦ ᑐᐹᑭᕝᕕᐅᑌᓕᒋᐊᓖᑦ ᐊᑐᕐᑕᐅᒍᑎᒃ ᐊᓯᖏᓐᓄᑦ ᐆᑦᑐᕋᐅᑎᒋᑦᓱᒋᑦ 
ᐱᖕᖑᐊᑎᑦᓯᔩᑦ ᑲᑎᒪᔨᖏᑦ ᐊᒻᒪᓗ ᐃᕐᖃᑐᐃᔨᒃᑯᑦ ᐊᓯᖏᓪᓘᓃᑦ 
ᐊᑐᖃᑦᑕᓂᐊᕐᑐᓄᑦ. 

2.3 ᓯᓂᑦᑕᕖᑦ ᖃᕆᐊᓖᑦ 2-
ᓂᒃ 5-ᒧᑦ 

 

ᐊᓂᕐᕋᐅᔪᓂ ᒪᕐᕉᓴᕐᑎᑐᓂ ᑕᓪᓕᒪᐅᓈᕐᑎᑐᓄᑦ ᐃᓪᓗᓕᓐᓂ, ᑐᐹᑭᒍᓐᓇᖏᑦᑐᑦ ᑐᕐᓲᓂ 
ᓯᕗᕌᓂ ᑐᓄᐊᓂᓗ. 

 
 
3. ᓄᓇᖁᑎᖓ ᐃᓕᓴᕐᕕᐅᑉ 
 
3.1 ᑐᐹᑭᕝᕕᐅᒋᐊᖃᖕᖏᑐᑦ 
 

ᐃᓕᓴᕐᕕᐅᑉ ᓄᓇᖁᑎᓕᒫᖓ ᑐᐹᑭᕝᕕᐅᒋᐊᖃᖕᖏᑐᖅ ᐳᒃᑭᓂᕐᓭᑦ ᐳᕐᑐᓂᕐᓭᓗ 
ᐃᓕᓴᕐᕕᖏᑦᑕ ᓴᓂᐊ ᐃᓄᒻᒪᕇᓪᓗ ᐃᓕᓐᓂᐊᑎᑕᐅᕕᖏᑦᑕ ᓴᓂᐊᓂ. 

 
3.2 ᑐᐹᑭᕝᕖᑦ 
  
 
 

ᑐᐹᑭᕝᕕᐅᒍᓐᓇᖏᓪᓚᖅ ᐃᓄᒻᒪᕇᑦᒃ ᐃᓕᓴᕐᕕᖏᑦᑕ ᓄᓇᖏᑦ ᐅᕝᕙᓗᓐᓃᑦ 
ᐱᒋᐅᕐᓴᕕᐅᑉ ᓄᓇᖓ. ᑌᒣᒐᓗᐊᕐᑎᓗᒍ ᑲᒪᔨᒻᒪᕆ ᑎᓕᔭᐅᓯᒪᒍᑎᖃᕐᑐᖅ 
ᐅᓇᑕᒡᒑᓯᒪᒋᐊᖃᕐᓱᓂ ᑐᐹᑭᕝᕕᐅᒍᓐᓇᓂᐊᕐᑐᒥᒃ ᐃᓪᓗᖁᑏᑦ ᓄᓇᖁᑎᖓᑕᓗ 
ᓯᓚᑖᓂ, ᑌᒣᒋᐊᖃᕐᑐᕆᔭᐅᑉᐸᑦ. 

 
3.3 ᑐᐹᑭᕝᕕᐅᒋᐊᖃᖕᖏᑐᑦ 
 
 

ᑐᐹᑭᕝᕕᐅᒋᐊᖃᖕᖏᓚᖅ ᐅᖃᐅᓯᕐᑕᖏᓐᓃᑐᑦ 3.1-ᒥ ᐊᒻᒪᓗ 3.2-ᒥ ᐊᓯᖏᓐᓄᑦ 
ᐊᑐᕐᑕᐅᓚᖓᑉᐸᑕ ᐆᑦᑐᕋᐅᑎᒋᑦᓱᒍ ᐱᖕᖑᐊᑎᑦᓯᔩᑦ ᑲᑎᒪᔨᖏᑦ ᐊᒻᒪᓗ 
ᐃᕐᖃᑐᐃᔨᒃᑯᑦ ᐊᓯᖏᓪᓘᓃᑦ ᐊᑐᖃᑦᑕᓂᐊᕐᑐᓄᑦ. 

 
 
4. ᐃᓕᓐᓂᐊᑏᑦ ᐊᓂᕐᕋᖏᑦ 
 
4.1 ᑐᐹᑭᕝᕕᐅᒋᐊᖃᖕᖏᑐᑦ 
 
 
 

ᑐᐹᑭᓐᓂᖅ ᐊᑑᑎᔭᐅᒋᐊᖃᖕᖏᓚᕆᑉᐳᖅ ᐃᓕᓐᓂᐊᑏᑦ ᐊᓂᕐᕋᖏᓐᓂ 
(ᐃᓚᒋᔭᐅᑎᓪᓗᒋᑦ ᖃᕆᐊᖏᑦ/ᐃᓪᓗᐊᕈᓯᖏᑦ). ᑭᓯᐊᓂᓕ ᑲᒪᔨᒻᒪᕆ ᑲᒪᔨᓪᓘᓃᑦ 
ᑎᓕᔭᐅᒪᐅᑎᖃᕐᐳᑦ ᑎᒃᑯᐊᓯᓯᒪᓂᕐᒥᒃ ᑐᐹᑭᕝᕕᐅᒍᓐᓇᑐᒥᒃ ᐃᓕᓵᑦ ᐊᓂᕐᕋᖏᑦᑕ 
ᓯᓚᑖᓂ, ᑌᒣᒋᐊᖃᕈᑎᒃ. 

 
 
5. ᐃᓕᓐᓂᐊᓂᓕᕆᓂᐅᑉ ᐃᖏᕐᕋᐅᑎᖏᑦ 
 
5.1 ᑐᐹᑭᕝᕕᐅᒋᐊᖃᖕᖏᑐᑦ 
 

ᖃᖓᓗᓐᓃᑦ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᓄᓇᒃᑯᔫᖁᑎᖏᓐᓂ 
ᓱᐴᕈᓯᔭᕐᑐᖃᕆᐊᖃᖕᖏᑐᖅ ᓰᑲᔨᐊᕐᑐᖃᕆᐊᖃᖕᖏᑐᖅ 

 
 
6. ᓱᒋᐊᕐᑕᐅᒍᑎᐅᒍᓐᓇᑐᑦ 
 
6.1 ᐃᓂᕐᑎᑕᐅᓃᑦ 
  
 
 
 
 
 
 

ᑭᓇᑐᐃᓐᓇᖅ ᑐᐹᑭᕝᕕᐅᒋᐊᖃᖕᖏᑐᒥ ᑐᐹᑭᑦᑐᖅ ᐃᓂᕐᑎᑕᐅᒍᑎᒥᒃ 
ᐊᑑᑎᕕᐅᒋᐊᖃᕐᐳᖅ ᐊᓯᐊᒍᓪᓘᓃᑦ ᐃᓂᕐᑎᑕᐅᒍᑎᖓ ᐱᐅᓯᖃᕈᑎᐅᓗᓂ 
ᐃᓚᖃᕈᓐᓇᑐᖅ ᑕᒪᒃᑯᐊ ᐃᓕᓐᓂᐊᓂᓕᕆᓂᐅᑉ ᐃᓪᓗᖁᑎᖏᓐᓄᑦ 
ᐅᐸᐅᑎᕐᖃᔦᕐᑎᑕᐅᓂᕐᒥᒃ. 

ᑕᒪᒃᑯᐊ ᓱᒋᐊᕐᓂᒍᑎᐅᔪᑦ ᐊᐅᓚᑕᐅᒍᓐᓇᑐᑦ ᐱᓇᓱᑦᑎᐅᑉ ᐊᖓᔪᕐᖄᖓᓄᑦ, 
ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᓄᑦ ᐃᓕᓐᓂᐊᑎᐅᑐᐊᕐᐸᑦ ᐃᓂᕐᑎᑕᐅᔪᖅ 
ᐅᕝᕙᓗᓗᓐᓃᑦ ᐃᓕᓐᓂᐊᕕᒻᒧᑦ ᐳᓛᕆᐊᕐᓯᒪᔫᑐᐊᕐᐸᑦ ᐊᓯᖏᓪᓗ ᐃᓕᓐᓂᐊᓂᓕᕆᓂᐅᑉ 
ᑲᔪᓯᒃᑫᔨᖓᓄᑦ ᐃᓂᕐᑎᑕᐅᒍᓐᓇᕕᖃᕐᐳᑦ. 

7. ᒪᓕᒐᐅᑉ ᐊᑐᕐᑎᑕᐅᓂᖓ 
 
7.1 ᐊᑐᕐᑎᑕᐅᓂᖓ 
  
 

ᑲᔪᓯᒃᑫᔨ ᑖᑦᓱᒥᖓ ᒪᓕᒐᕐᒥᒃ ᐊᑐᕐᑕᐅᑎᑦᓯᒋᐊᖃᕐᐳᖅ, ᑖᒃᑯᓇᓂᓗ 
ᒪᓕᒐᓕᐊᖑᓯᒪᔪᑦ ᒪᓕᑦᑕᐅᓯᐊᕋᓗᐊᕐᒪᖔᑕ ᐃᑉᐱᒍᓱᒐᓱᐊᕐᑐᓴᐅᑦᓱᓂ, 
ᐱᑦᔪᑎᓕᐊᖑᓯᒪᔪᓂᒃ ᑐᖕᖓᕕᖃᕐᓗᓂ. 

 
7.2 ᓯᕗᓂᖓᒍᑦ 
 ᒪᓕᒐᓕᐊᖑᓯᒪᔪᑦ 

ᑖᓐᓇ ᒪᓕᒐᖅ ᑕᐅᕐᑎᒋᔭᐅᔪᖅ ᓯᕗᓂᖓᒍᑦ ᒪᓕᒐᓕᐊᕆᔭᐅᖃᑦᑕᓯᒪᔪᓕᒫᓄᑦ 
ᑕᒪᑐᒧᖓ ᐃᓕᓐᓂᐊᓂᓕᕆᓂᕐᒥ. 

 
 


